
O vindeiro 8 de marzo, en dous dias, celebraremos o Dia Internacional da Muller dende a
reivindicacion permanente e a denuncia das violencias machistas e das barreiras heteropatriarcais,
visibles e invisibles, que seguen a exercer unha discriminacién intolerable sobre mais da metade da
poboacion.

Por iso, hoxe, queremos enfocar a mirada deste circulo de silencio nun sector da cidadania que sofre
unha triple discriminacion, non so por ser mulleres, sen6n tamén por ser migrantes e por ser persoas
empobrecidas. As mulleres, en efecto, representan aproximadamente o 48% dos migrantes
internacionais en todo o mundo, é dicir, practicamnte a metade do colectivo. E 0 nimero non para
de aumentar. En Espafia constatouse un incremento significativo nos tltimos anos: dende 2017 a
2022, 497.000 mulleres migrantes chegaron a Espafia, segundo datos do Instituto Nacional de
Estatistica. Sen embargo, a stia participacion no mercado laboral parece estar concentrada,
condenada, por falar mais claramente, a certas actividades, como a hosteleria, o traballo doméstico e
o coidado das persoas dependentes. Certamente, as mulleres seguen a soster a vida, pero non por
decision propia, senon polos prexuizos sociais e porque non se lles ofrecen outras alternativas
acordes aos seus intereses e formacion. Unha investigacion da Rede Acolle amosou que cando
menos o 50% das mulleres migrantes que estaban empregadas declararon que o posto que
desenvolvian non se axustaba & formacién que tifian. Asi, terminan por realizar labores de coidados
mal remuneradas en condicions moi precarias, que se intensifican se carecen de papeis, de maneira
que resultan mais vulnerables ante os abusos dos seus empregadores.

Diversos informes corroboran que a condicion laboral das mulleres migrantes apenas se cofiece,
pois con frecuencia traballan en sectores da economia somerxida e non se presta atencion as suas
demandas nin 4s stias preocupaciéns laborais. Segundo o Informe sobre a Integracién Laboral da
Inmigraciéon (2022) do Observatorio Espafiol do Racismo e a Xenofobia, preto dun 30% das
traballadoras estranxeiras tefien un contrato a tempo parcial, e un 12% traballan a través de
contratos “verbais”. E no sector dos coidados mesmo poden chegar a traballar ata 80 horas
semanais, a pesar de que o réxime laboral esta fixado en 40 horas, por falta de suficiente proteccion
lexislativa.

Precisamente por traballar en sectores da economia somerxida a situacion das mulleres migrantes en
Espafia ten moi pouca visibilidade para o resto da cidadania, a pesar de que dende o movemento
feminista e dende as propias mulleres migrantes autoorganizadas se esta a facer unha labor de
concienciacion nos ultimos anos que comeza a callar na poboacion, en especial a raiz da pandemia,
cando se valorizou o caracter imprescindible deses traballos.

Compre denunciar a situacion destas mulleres, compre apoialas nas stias reivindicacions, compre
esixir un recofiecemento real e efectivo da stia aportacion imprescindible ao sostemento da vida e



dos coidados no ambito familiar. Para iso é necesaria, en primeiro lugar, a aprobacion da ILP para a
regularizaciéon das persoas migrantes, pola que temos pulado moitos colectivos e ongs de todo o
estado e que despois de reunir mais de 700.000 sinaturas e de ter sido admitida o pasado mes de
abril para a sia toma en consideracién estd parada no Congreso dos Deputados sen data para a a sia
votacion definitiva. E, en segundo lugar, desde logo precisamos, como nos lembran dende a
coordinadora Regularizacion Xa, o cumprimento do convenio 189 da OIT sobre os dereitos das
traballadoras do fogar e dos coidados, asi como unha Inspeccién de traballo real e efectiva, sobre
todo nos casos onde as mulleres traballan en réxime de pernocta.

Por conseguinte, as mulleres migrantes tefien dereito a un traballo e a unha vida digna, a igualdade,
a non discriminacién e a unha vida libre de violencias. Por iso estamos aqui, porque compartimos as
stias demandas, porque apoiamos as suas reivindicaciéns e, en definitiva, porque nos sentimos
solidarias, solidarios coas suas loitas.



